 

 

 

Disgrifiad Swydd: Swyddi Gwasanaethau Proffesiynol
 
	Cyfadran/Cyfarwyddiaeth/Maes Gwasanaeth:
	Bywyd Myfyrwyr 

	Teitl y Swydd:
	Ymgynghorydd Diogelu ac Ymateb i Ddatgeliadau   

	Adran/Pwnc:
	Diogelu ac Ymateb i Ddatgeliadau  

	Cyflog:
	Gradd 7: £34,132 – £38,249 y flwyddyn, ynghyd â buddion pensiwn USS

	Oriau Gwaith: 
	Amser Llawn, 35 awr yr wythnos

	Nifer y Swyddi: 
	1

	Contract:
	Cyfnod penodol tan 23 Rhagfyr 2026 (i gyflenwi yn ystod absenoldeb mabwysiadu)

	Lleoliad:
	Campws Singleton/Campws y Bae 


 
	Prif Ddiben y Swydd
 
	1. Mae rôl yr Ymgynghorydd Diogelu ac Ymateb i Ddatgeliadau yn hanfodol i'n Tîm Diogelu ac Ymateb i Ddatgeliadau Amlddisgyblaethol, sy'n cynnwys Staff Gwasanaeth Proffesiynol sy'n darparu gwasanaeth i fyfyrwyr sydd wedi profi trais a cham-drin, gan gynnwys Trais Domestig, Trais Rhywiol, Aflonyddu / Stelcio, Troseddau Casineb neu fathau eraill o ymddygiad amhriodol y maent yn teimlo eu bod wedi tarfu ar eu hurddas. 

2. Gwneir datgeliadau drwy offeryn ar-lein a'u dosbarthu i Ymgynghorwyr gan ddibynnu ar lefel y risg ac argaeledd adnoddau. Yn bennaf, mae ymgynghorwyr yn cynnig cefnogaeth ac arweiniad ymarferol i fyfyrwyr ynghylch cofnodi datgeliad cychwynnol, cyfeirio at gefnogaeth arbenigol ac opsiynau adrodd. Helpu myfyrwyr ymhellach i ddeall sut y gall y Brifysgol eu cynorthwyo gydag unrhyw anghenion ymarferol, ariannol ac academaidd a'u cynghori ar unrhyw bryderon diogelu posibl y gallai fod angen mynd i'r afael â nhw.  
 
3. Mae disgwyl i'r Ymgynghorydd Diogelu ac Ymateb i Ddatgeliadau rannu gwybodaeth pan fo angen i reoli risg, a diogelu myfyrwyr, staff a'r gymuned ehangach. Bydd hyn yn cynnwys gweithio mewn partneriaeth â staff y tu mewn a'r tu allan i'r sefydliad, rheoli datgeliadau a sicrhau bod y camau priodol yn cael eu cymryd i ddiogelu ein myfyrwyr ac eraill a allai fod yn agored i niwed neu mewn perygl o niwed difrifol. 
 

	Dyletswyddau Cyffredinol
	4. Arwain y gwaith o nodi, asesu risg a sicrhau ymateb priodol gan ddefnyddio offer asesu cydnabyddedig megis DASH ymysg eraill, ochr yn ochr â barn broffesiynol, i ymateb yn briodol a rheoli risg ar gyfer digwyddiadau neu faterion lle maent yn rhan o feini prawf y Tîm Ymateb i Ddiogelu a Datgelu. 
 
5. Cynnig apwyntiadau datgelu cychwynnol i fyfyrwyr yr effeithiwyd arnynt gan drais a cham-drin, gan ddarparu cefnogaeth ymarferol, arweiniad a lliniaru risg o ansawdd uchel i ddiogelu pob parti, gan ddefnyddio dull wedi’i lywio gan drawma. Bydd hyn yn cynnwys pob myfyriwr sydd wedi hunangyfeirio neu wedi cael ei gyfeirio at y gwasanaeth fel pryder sylweddol, y tu mewn i'r sefydliad neu o'r tu allan iddo. 
 
6. Ymdrin yn annibynnol ac yn brydlon ag ymholiadau risg uchel, cymhleth a sensitif, a rhannu gwybodaeth yn briodol pan nodir risg. Cyfrifoldeb am uwchgyfeirio pryderon yn amserol, yn briodol ac yn effeithiol a cheisio arweiniad gan y rheolwyr pan fo angen. 
 
7. Gwneud atgyfeiriadau diogelu a mynychu cyfarfodydd amlasiantaeth ac amlddisgyblaethol. 
 
8. Blaenoriaethu presenoldeb mewn cyfarfodydd achosion ymateb i ddatgeliadau amlddisgyblaethol dyddiol, gan ddarparu cyfeiriad, argymhellion a diweddariadau am achosion wrth rannu gwybodaeth, sgiliau ac arbenigedd i hyrwyddo diwylliant tîm dysgu myfyriol a chadarnhaol.  Cymryd cyfrifoldeb am gydlynu'r camau neu'r gweithredoedd nesaf pan fo'n briodol.



	
	9. Darparu cyngor ac arweiniad proffesiynol ynghylch rheoli diogelu a risg i enw da (sy'n ymwneud â dioddefwyr trais a cham-drin) i staff priodol yn y Brifysgol, gwasanaethau proffesiynol, asiantaethau allanol statudol ac anstatudol, gan sicrhau diogelwch a lles y myfyriwr dan sylw a chymuned ehangach y Brifysgol. 
 
10. Ymateb i ddatgeliadau, casglu a dogfennu gwybodaeth a disgrifiadau myfyrwyr unigol o ddigwyddiad yn briodol, gan ystyried yn barhaus y posibilrwydd y gellir archwilio'r wybodaeth a'i defnyddio ar gyfer ymchwiliad gan yr heddlu, a/neu weithdrefnau cwyno mewnol y Brifysgol. 
 
11. Sicrhau cymorth ac arweiniad fel rhan o ymateb Bywyd Myfyrwyr amlddisgyblaethol a chydlynol i fyfyrwyr lle mae pryderon ynghylch iechyd meddwl, risg iddyn nhw eu hunain a/neu eraill.  
 
Rhoi cyngor, arweiniad  a chymorth mewn ymateb i   sefyllfaoedd lle mae pryderon y gall parhau â'i astudiaethau gael effaith niweidiol ar fyfyriwr a'i iechyd, neu bryder bod gweithredoedd a/neu ymddygiad myfyriwr yn amharu ar allu pobl eraill i astudio neu'n rhoi pobl eraill mewn perygl o niwed.  
 
13. Adolygu atgyfeiriadau a geir o dan y Polisi Cymorth i Astudioa Gweithdrefn Cymorth i Astudio - Prifysgol Abertawe a phenderfynu ar y camau mwyaf priodol ar sail asesiad risg.  
 
14. Mynychu Paneli Cymorth i Astudio a darparu arbenigedd proffesiynol ar eu cyfer.  
 
15. Sefydlu a chynnal partneriaethau cynhyrchiol gyda chysylltiadau allweddol, gan ddatblygu perthnasoedd â chyfadrannau'r Brifysgol, y gwasanaethau proffesiynol a gwasanaethau ac asiantaethau statudol a chymunedol allanol. 
 
16. Rheoli a chydlynu eich llwyth achosion eich hun, gan sicrhau ymateb priodol a chymesur yn unol â pholisïau'r Brifysgol, yn enwedig y polisi Trais a Cham-drin a'r polisi Diogelu. 
 
17. Cynnal cofnodion rheoli achosion cywir a chyfredol gan gynnwys asesiadau risg ac anghenion a chynlluniau cymorth/rhesymeg dros wneud penderfyniadau.  
 
18. Rhoi mewnbwn gwerthfawr a rhannu arbenigedd/gwybodaeth am y pwnc i gefnogi datblygu a chyflwyno mentrau, gweithgareddau a hyfforddiant ymyrraeth gynnar ac atal trais a cham-drin yn ôl cyfarwyddyd y Rheolwr Diogelu ac Ymateb i Ddatgeliadau.  
 
19. Sicrhau y cynhelir lefelau priodol o gyfrinachedd, yn unol â pholisi diogelu data y Brifysgol a datganiad cyfrinachedd Bywyd Myfyrwyr. 
 
20. Yn achlysurol, cyflawni dyletswyddau ychwanegol nad ydynt wedi eu cynnwys uchod, ond sy'n gyson â chyfrifoldebau'r rôl. 
 
21. Ymrwymiad i ddatblygiad proffesiynol parhaus (DPP) a sicrhau eich bod yn ymwybodol o waith ymchwil a chysyniadau allweddol sy'n ymwneud â'r rôl wrth iddi ddatblygu. 



	
	22. Ymwneud yn llawn â pholisïau Galluogi Perfformiad ac iaith Gymraeg y Brifysgol 
 
23. Hyrwyddo cydraddoldeb ac amrywiaeth mewn arferion gweithio a chynnal perthnasoedd gweithio cadarnhaol. 
 
24. Arwain wrth wella perfformiad iechyd a diogelwch yn barhaus drwy ddealltwriaeth dda o'r proffil risg a thrwy ddatblygu diwylliant cadarnhaol o ran iechyd a diogelwch.  
 
25. Unrhyw ddyletswyddau eraill y cytunwyd arnynt gan Gyfarwyddwr Bywyd Myfyrwyr. 
 
26. Sicrhau bod rheoli risg yn rhan annatod o unrhyw broses benderfynu, drwy sicrhau cydymffurfiaeth â Pholisi Rheoli Risg y Brifysgol. 
  

	 
Gwerthoedd y  Gwasanaethau Proffesiynol
	Mae holl feysydd Gwasanaethau Proffesiynol ym Mhrifysgol Abertawe yn gweithredu yn ôl cyfres ddiffiniedig o Werthoedd Craidd - Gwerthoedd Gwasanaethau Proffesiynol  a  disgwylir y gall pawb ddangos ymrwymiad i’r gwerthoedd hyn o'r adeg cyflwyno cais am swydd i gyflawni eu rolau o ddydd i ddydd. Mae ymrwymiad i'n gwerthoedd ym 
Mhrifysgol Abertawe yn ein cefnogi wrth hyrwyddo cydraddoldeb ac wrth werthfawrogi amrywiaeth er mwyn defnyddio'r holl ddoniau sydd gennym.  
 
Rydym yn Broffesiynol   
Rydym yn ymfalchïo mewn defnyddio ein gwybodaeth, ein sgiliau, ein creadigrwydd, ein huniondeb a'n doethineb i ddarparu gwasanaethau arloesol, effeithiol ac effeithlon ynghyd ag atebion o safon ardderchog. 
 
Rydym yn Cydweithio                   
Rydym yn ymfalchïo mewn amgylchedd gweithio rhagweithiol a chydweithredol o gydraddoldeb, ymddiriedaeth, parch, cydweithio a her, i ddarparu gwasanaethau sy'n ceisio rhagori ar anghenion a disgwyliadau cleientiaid. 
 
Rydym yn Ofalgar   
Rydym yn cymryd cyfrifoldeb am wrando ar ein myfyrwyr, ein cydweithwyr, ein partneriaid allanol a'r cyhoedd, eu deall ac ymateb yn hyblyg iddynt, fel bod pob cysylltiad rhyngddynt a ni yn brofiad personol a chadarnhaol. Mae ymrwymiad i'n gwerthoedd ym Mhrifysgol Abertawe yn ein cefnogi wrth hyrwyddo cydraddoldeb ac wrth werthfawrogi amrywiaeth er mwyn defnyddio'r holl ddoniau sydd gennym. 
 

	Manyleb 
Person
 
	Meini Prawf Hanfodol: 
 
Gwerthoedd:
· Tystiolaeth o ymfalchïo mewn darparu atebion a gwasanaethau proffesiynol 
· Y gallu i gydweithio mewn amgylchedd o gydraddoldeb, ymddiriedaeth a pharch i ddarparu gwasanaethau sy'n ceisio rhagori ar anghenion a disgwyliadau cleientiaid. 
· Tystiolaeth o ymagwedd ofalgar at eich holl gleientiaid, gan sicrhau profiad personol a chadarnhaol. 
· Gallu gweithio'n hyblyg pan fo angen er mwyn sicrhau bod yr holl weithredoedd diogelu / rheoli risg brys wedi eu cwblhau.   
Cymwysterau:
· Gradd berthnasol / NVQ 4 neu aelodaeth broffesiynol gyfwerth. 



	
	· Cymhwyster proffesiynol neu brofiad sylweddol mewn rolau perthnasol fel gwaith cymdeithasol, plismona, gweithio gyda dioddefwyr a/neu gyflawnwyr trais domestig neu rywiol fel Cynghorydd Annibynnol ar Drais Rhywiol (ISVA) neu Gynghorydd Trais Domestig (IDVA). 
 Profiad o:
· Weithio mewn sefydliad, fel aelod o dîm yn darparu cefnogaeth i ddioddefwyr trais a cham-drin. 
· Diogelu, rheoli achosion risg uchel, cyflwyno ac eiriol mewn cyfarfodydd amlddisgyblaethol. 
· Dogfennu datganiadau cleientiaid yn briodol. 
· Gweithio gyda data cyfrinachol a gwybodaeth sensitif.   
Gwybodaeth a Sgiliau:
· Gallu cyfathrebu yn Gymraeg neu ymrwymiad i ddysgu sut i gyfathrebu ar Lefel 1 o fewn tri mis ar ôl cael eich penodi: gallu ynganu geiriau Cymraeg, enwau lleoedd, enwau adrannau etc. gallu ateb y ffôn yn Gymraeg drwy ddweud Bore da/Good morning neu Prynhawn da/Good afternoon a gallu dysgu geiriau a brawddegau pob dydd sylfaenol e.e. diolch, os gwelwch yn dda, esgusodwch fi etc.   
· Y gallu i gyfleu gwybodaeth gysyniadol fanwl a chymhleth yn effeithiol ac yn broffesiynol i amrywiaeth eang o bobl. 
· Y gallu i weithio'n rhagweithiol heb oruchwyliaeth, yn annibynnol ac fel rhan o dîm, i gefnogi dioddefwyr trais a cham-drin yn effeithiol. 
· Y gallu i rwydweithio a dylanwadu i gyfrannu at ddatblygiadau hirdymor. 
· Agwedd gadarnhaol, wydn, benderfynol, ynghyd â’r gallu i ddatrys problemau'n effeithlon gan ddefnyddio menter a chreadigrwydd, gan nodi a chynnig atebion ymarferol a datrys problemau gydag amrywiaeth o ganlyniadau posibl. 
· Lefelau uchel o drefnu ac effeithlonrwydd personol.  
Meini Prawf Dymunol: 
· Profiad o weithio mewn amgylchedd addysg uwch.  
· Profiad o weithio yn y sector statudol neu wirfoddol gyda phobl yr effeithir arnynt gan drais neu gam-drin.  
· Profiad o weithio a rheoli llwyth achosion. 

	Lefel
Iaith Gymraeg
	Lefel 1 – 'ychydig' – ynganu geiriau Cymraeg Gallu ateb y ffôn yn Gymraeg (bore da/pnawn da). Gallu defnyddio geiriau ac ymadroddion pob dydd syml iawn (diolch, os gwelwch yn dda, esgusodwch fi.). Gallwch gyrraedd Lefel 1 drwy gwblhau cwrs hyfforddiant un awr. 
 
Am ragor o wybodaeth am Lefelau'r Iaith Gymraeg, gweler tudalen we’r Asesiad o Sgiliau Iaith Gymraeg, sydd ar gael yma. 

	Gwybodaeth
Ychwanegol
	Sylwer  
Rhaid darparu tystysgrif foddhaol gan y GDG cyn y gellir cadarnhau dyddiad dechrau.  

